
MILLIY VA UMUMINSONIY 
QADRIYATLARGA 

ASOSLANGAN HARBIY 
TARBIYA METODLARI

A’zamov Inom Salimjonovich
Mirzo Ulug‘bek nomidagi O‘zbekiston Milliy universiteti
Harbiy tayyorgarlik o‘quv markazi o‘qituvchisi, dotsent

Annotatsiya: Mazkur maqolada yoshlarni milliy va umuminsoniy qadriyatlar asosida harbiy-vatanparvarlik ruhida tarbi-
yalashning mazmuni, pedagogik imkoniyatlari hamda samarali metodlari yoritilgan. Harbiy tarbiya jarayonida Vatanga 
sadoqat, milliy g‘urur, fuqarolik mas’uliyati, jasorat, mardlik, intizom, o‘zaro hurmat, insonparvarlik va bag‘rikenglik kabi 
qadriyatlarni shakllantirishning ahamiyati tahlil etilgan. Shuningdek, ta’lim jarayonida milliy qadriyatlarni umuminsoniy 
tamoyillar bilan uyg‘unlashtirish orqali yoshlarning ma’naviy-axloqiy, ijtimoiy va harbiy tayyorgarligini rivojlantirishga xizmat 
qiluvchi metodlar ko‘rib chiqilgan. Maqolada suhbat, munozara, namuna ko‘rsatish, muammoli vaziyatlar, rolli o‘yinlar, 
treninglar, tarixiy-ma’rifiy tadbirlar, harbiy-amaliy mashg‘ulotlar hamda interfaol metodlardan foydalanishning pedagogik 
samaradorligi asoslangan. Milliy va umuminsoniy qadriyatlarga asoslangan harbiy tarbiya yosh avlodda vatanparvarlik 
tuyg‘usini mustahkamlash, harbiy burchga mas’uliyatli munosabatni shakllantirish va jamiyat oldidagi fuqarolik mas’uliya-
tini oshirishning muhim vositasi sifatida talqin etilgan.

Kalit so‘zlar: milliy qadriyatlar, umuminsoniy qadriyatlar, harbiy tarbiya, harbiy-vatanparvarlik tarbiyasi, vatanparvarlik, 
milliy g‘urur, harbiy burch, fuqarolik mas’uliyati, ma’naviy-axloqiy tarbiya, jasorat, mardlik, harbiy intizom, insonparvarlik, 
bag‘rikenglik, pedagogik metodlar, interfaol metodlar, yoshlar tarbiyasi.
Abstract: This article examines the content, pedagogical potential, and effective methods of educating young people 
in the spirit of military patriotism based on national and universal human values. The study analyzes the importance of 
developing such qualities as loyalty to the Motherland, national pride, civic responsibility, courage, bravery, discipline, 
mutual respect, humanism, and tolerance in the process of military education. It also explores methods aimed at devel-
oping the spiritual, moral, social, and military preparedness of young people through the integration of national values with 
universal human principles in the educational process. The article substantiates the pedagogical effectiveness of such 
methods as discussion, dialogue, role modeling, problem-based situations, role-playing activities, training sessions, his-
torical and educational events, military-practical exercises, and interactive teaching methods. Military education based on 
national and universal human values is considered an important means of strengthening patriotism among the younger 
generation, fostering a responsible attitude toward military duty, and enhancing civic responsibility toward society.

Key words: national values, universal human values, military education, military-patriotic education, patriotism, national 
pride, military duty, civic responsibility, spiritual and moral education, courage, bravery, military discipline, humanism, 
tolerance, pedagogical methods, interactive methods, youth education.
Аннотация: В данной статье рассматриваются содержание, педагогические возможности и эффективные методы 
воспитания молодежи в духе военно-патриотических ценностей на основе национальных и общечеловеческих 
ценностей. Анализируется значение формирования в процессе военного воспитания таких качеств, как предан-
ность Родине, национальная гордость, гражданская ответственность, мужество, храбрость, дисциплинирован-
ность, взаимоуважение, гуманность и толерантность. Также рассматриваются методы, направленные на раз-
витие духовно-нравственной, социальной и военной подготовки молодежи посредством гармоничного сочетания 
национальных ценностей с общечеловеческими принципами в образовательном процессе. В статье обосновы-
вается педагогическая эффективность использования беседы, дискуссии, метода личного примера, проблемных 
ситуаций, ролевых игр, тренингов, историко-просветительских мероприятий, военно-практических занятий и 
интерактивных методов. Военное воспитание, основанное на национальных и общечеловеческих ценностях, 
рассматривается как важное средство укрепления чувства патриотизма у молодого поколения, формирования 
ответственного отношения к воинскому долгу и повышения гражданской ответственности перед обществом.

Ключевые слова: национальные ценности, общечеловеческие ценности, военное воспитание, военно-патрио-
тическое воспитание, патриотизм, национальная гордость, воинский долг, гражданская ответственность, духов-
но-нравственное воспитание, мужество, храбрость, воинская дисциплина, гуманность, толерантность, педагоги-
ческие методы, интерактивные методы, воспитание молодежи.

Bugungi globallashuv va axborot-kommunikatsiya texnologiyalari jadal rivojlanayotgan davrda yosh av
lodni har tomonlama barkamol, ma’naviy yetuk, vatanparvar va fuqarolik mas’uliyatini chuqur anglaydigan shaxs 
sifatida tarbiyalash muhim pedagogik vazifalardan biri hisoblanadi. Ayniqsa, yoshlarni Vatanga sadoqat, milliy 
g‘urur, mardlik, jasorat, harbiy burchga mas’uliyatli munosabat va fuqarolik pozitsiyasi ruhida tarbiyalashda 
harbiy tarbiyaning o‘rni alohida ahamiyat kasb etadi. Harbiy tarbiya nafaqat harbiy bilim va ko‘nikmalarni shakl-
lantirish, balki shaxsning ma’naviy-axloqiy sifatlarini rivojlantirish, jamiyat va Vatan oldidagi burchini anglashiga 
ko‘maklashuvchi uzluksiz pedagogik jarayon sifatida namoyon bo‘ladi.

Shu sababli milliy va umuminsoniy qadriyatlarga asoslangan harbiy tarbiya metodlarini pedagogik jihatdan 
takomillashtirish, ularning mazmuni va samaradorligini aniqlash hamda ta’lim jarayoniga samarali joriy etish 
bugungi kunda dolzarb ilmiy-pedagogik masalalardan biridir. Mazkur yondashuv yosh avlodni nafaqat harbiy 
xizmatga tayyorlash, balki ularni ma’naviy barkamol, vatanparvar, mas’uliyatli va jamiyat manfaatlariga sodiq 
fuqarolar etib tarbiyalashga xizmat qiladi.

MAVZUGA OID ADABIYOTLAR SHARHI
Milliy va umuminsoniy qadriyatlar asosida yoshlarni harbiy-vatanparvarlik ruhida tarbiyalash masalasi 

pedagogika, psixologiya, falsafa hamda harbiy ta’lim yo‘nalishlarida muhim tadqiqot obyektlaridan biri sifatida 
qaraladi. Mazkur yo‘nalishdagi ilmiy izlanishlarda yosh avlodni ma’naviy-axloqiy jihatdan tarbiyalash, ularda 
vatanparvarlik, fuqarolik mas’uliyati, milliy o‘zlikni anglash, jasorat, mardlik va ijtimoiy faollikni shakllantirish 
masalalariga alohida e’tibor qaratilgan.

Pedagogik tadqiqotlarda qadriyat tushunchasi shaxsning ma’naviy-axloqiy rivojlanishini ta’minlovchi muhim 
omil sifatida talqin qilinadi. Milliy qadriyatlar orqali yosh avlodga xalqning tarixiy tajribasi, urf-odatlari, an’analari, 
ma’naviy merosi va milliy o‘zligini anglash mazmuni yetkaziladi. Umuminsoniy qadriyatlar esa inson qadr-qim-
mati, tinchlik, adolat, insonparvarlik, bag‘rikenglik, hamjihatlik va o‘zaro hurmat kabi tamoyillarni qamrab oladi. 
Ularning o‘zaro uyg‘unligi ta’lim-tarbiya jarayonining mazmunini boyituvchi muhim pedagogik omil hisoblanadi.

R. Ishmuhamedov, A. Abduqodirov va A. Pardaevlarning ta’limda innovatsion texnologiyalarga bag‘ish-
langan tadqiqotlarida ta’lim-tarbiya jarayonini zamonaviy pedagogik texnologiyalar asosida tashkil etish 
masalalari yoritilgan. Mazkur yondashuvlar yoshlarning ta’lim jarayonidagi faolligini oshirish, mustaqil fikrlashini 
rivojlantirish hamda tarbiyaviy maqsadlarga erishishda interfaol metodlardan samarali foydalanish zarurligini 
ko‘rsatadi. Ushbu pedagogik yondashuvlardan harbiy-vatanparvarlik tarbiyasida ham foydalanish yoshlarning 
milliy va umuminsoniy qadriyatlarni chuqurroq anglashiga xizmat qilishi mumkin.

Harbiy-vatanparvarlik tarbiyasiga oid tadqiqotlarda yoshlarni Vatanga sadoqat ruhida tarbiyalash, harbiy 
burchni anglash, harbiy intizomga rioya qilish, jamoada hamkorlik qilish va murakkab vaziyatlarda mas’uliyatli 
qaror qabul qilish ko‘nikmalarini rivojlantirish masalalari yoritilgan. Tadqiqotchilar harbiy tarbiya faqat harbiy 
bilim va amaliy ko‘nikmalarni shakllantirish bilan chegaralanmasligi, balki shaxsning ma’naviy-axloqiy va psixo
logik tayyorgarligini ham qamrab olishi lozimligini ta’kidlaydilar.

TADQIQOT METODOLOGIYASI
Pedagogik kuzatish jarayonida ta’lim oluvchilarning mashg‘ulotlardagi faolligi, harbiy-vatanparvarlik tadbir-

laridagi ishtiroki, jamoaviy faoliyati va berilgan vaziyatlarga munosabati o‘rganildi. Suhbat va so‘rovnomalar 
orqali ularning milliy va umuminsoniy qadriyatlar haqidagi tushunchalari, Vatan oldidagi burch va mas’uliyat 
haqidagi qarashlari aniqlandi. Pedagogik tajriba-sinov jarayonida esa taklif etilayotgan harbiy tarbiya metodlar-
ining ta’lim oluvchilarning ma’naviy-axloqiy va vatanparvarlik sifatlarini shakllantirishga ta’siri tahlil qilindi.

Shunday qilib, adabiyotlar tahlili va olib borilgan metodik yondashuvlar harbiy tarbiyani faqat harbiy-amaliy 
tayyorgarlik doirasida emas, balki yoshlarning ma’naviy-axloqiy, fuqarolik va ijtimoiy kompetensiyalarini rivoj
lantiruvchi yaxlit pedagogik jarayon sifatida tashkil etish zarurligini ko‘rsatadi. Milliy qadriyatlarning umumin-
soniy tamoyillar bilan uyg‘unlashtirilishi esa mazkur jarayonning tarbiyaviy mazmunini yanada boyitadi.

TAHLIL VA NATIJALAR
Milliy va umuminsoniy qadriyatlarga asoslangan harbiy tarbiya metodlari O‘zbekiston Respublikasida 

“2023–2027-yillarda yoshlarni harbiy-vatanparvarlik ruhida tarbiyalash ishlari samaradorligini oshirish Konsep-
siyasi” (Vazirlar Mahkamasining 29.06.2023-yildagi 267-son qarori) asosida tizimli ravishda amalga oshirilm-
oqda. Bu metodika umumta’lim maktablarida asosan “Chaqiruvga qadar boshlang‘ich tayyorgarlik” fani (10–11-
sinflar, haftalik 2 soat) orqali, shuningdek, “Vatan tayanchi” harakati, “Jasorat maktabi” va turli o‘quv yig‘inlari va 
boshqa tadbirlar vositasida qo‘llaniladi.

Qo‘llanilishdan asosiy maqsad o‘quvchilarda milliy qadriyatlar (vatanparvarlik, ajdodlar jasorati, milliy 
g‘urur, sadoqat, mardlik – Amir Temur, Jaloliddin Manguberdi, Alpomish, To‘maris kabi qahramonlar merosi) va 
umuminsoniy qadriyatlar (tinchlikparvarlik, gumanizm, inson huquqlari, axloqiy mas’uliyat, totuvlik, haqiqat va 
go‘zallik)ni uzviy integratsiya qilish orqali harbiy xizmatga tayyor, ma’naviy yetuk shaxs shakllantirish.

1.	 Harbiy tarbiyaning asosiy prinsiplari

Konsepsiyaga asosan, quyidagi prinsiplar qo‘llaniladi:

•	 Ilmiylik va tarixiylik (tarixiy meros va ilmiy asoslarga tayanish);

•	 muntazamlilik va izchillik (bosqichma-bosqich, uzluksiz jarayon);

•	 faollik va individual yondashuv (har bir o‘quvchining qiziqishi va yosh xususiyatlarini hisobga olish);

•	 ta’lim va tarbiya uyg‘unligi;

•	 insoniylik, demokratizm va madaniy-insonparvarlik yondashuvi;

•	 ijobiy natijalarga tayanish va milliy hamda umuminsoniy qadriyatlar uyg‘unligi.

Bu prinsiplar harbiy tarbiyani faqat jismoniy mashqlar emas, balki ma’naviy-axloqiy tarbiya bilan birlash
tiradi.

2.	 Asosiy usullar

Tarbiya jarayonida quyidagi pedagogik usullar qo‘llaniladi:

•	 Ishontirish - Vatan himoyasi muqaddas burch ekanligini tushuntirish orqali ongni shakllantirish.

•	 mashq qildirish va mustaqil ishlash - amaliy harbiy ko‘nikmalarni (otish, jismoniy tayyorgarlik, fuqaro muho-
fazasi) milliy va umuminsoniy qadriyatlar bilan bog‘lab rivojlantirish.

•	 kuzatish va o‘rnak ko‘rsatish - faxriylar, harbiy xizmatchilar va buyuk ajdodlar hayotini kuzatish.

•	 rag‘batlantirish - yutuqlarni mukofotlash (musobaqalar, imtiyozlar).

•	 shaxsiy namuna - o‘qituvchi va mehmonlarning o‘z hayoti bilan misol ko‘rsatishi.

•	 psixologik-metodologik yondashuv - harbiy psixologiya va harbiy fanlarga asoslanib, o‘quvchining shaxsiy 
xususiyatlarini hisobga olish.

3.	 Tarbiyaning shakllari va amaliy yo‘llari (maktab amaliyotida)

Darslik shakllar (Chaqiruvga qadar boshlang‘ich tayyorgarlik fani):

1.	 Nazariy qism: Milliy qahramonlar (Amir Temur, Jaloliddin Manguberdi) va umuminsoniy qadriyatlar (Jeneva 
konvensiyalari, tinchlik huquqi) haqida ma’ruzalar, bahs-munozaralar, viktorinalar.

2.	 Amaliy qism: Jismoniy mashqlar, otish mashqlari, dala yig‘inlari, fuqaro muhofazasi mashqlari - bularning 
har biri milliy g‘urur va mas’uliyat tuyg‘usi bilan bog‘lanadi.

Sinfdan tashqari eng samarali va keng qo‘llaniladiganlar shakllardan ekstrakurrikulyar:
Harbiy faxriylar, Qurolli Kuchlar vakillari bilan “Harbiy qismda bir kun”, “Vatanga qasam” kabi uchrashuv

lar va ochiq darslar tadbirlarida ishtirok etish. “Men yurt posboni bo‘laman”, “Alpomish izdoshlari”, “To‘maris 
qizlari”, “Mendirman Jaloliddin!”, “Afsonaga aylangan jasorat” tanlov va musobaqalarida qatnashish. Tarixiy 
muzeylar, ziyoratgohlar, harbiy qismlarga tashriflar (“Vatan bo‘ylab sayohat”) kabi ekskursiyalar va sayohatlarni 
amalga oshirish.

“Bo‘lg‘usi askarga sovg‘a” ruknida kitoblar, filmlar, askar qo‘shiqlari va multimedia taqdimotlarini uyush
tirish. Sport va harbiy-sport tadbirlarida, “Jasorat maktabi” yig‘inlari va musobaqalarida ishtirok etish. “Vatan 
tayanchi” harakati otryadlari (10–11-sinflar) ishlarida ishtirok etish va hokazo.

Milliy va umuminsoniy qadriyatlar integratsiyasi misollari:

1.	 Milliy jihat: Ajdodlar jasorati (“Sohibqiron Amir Temur - markazlashgan milliy davlatchilik asoschisi”) orqali 
vatanparvarlikni shakllantirish.

2.	 Umuminsoniy jihat: Tinchlik, insonparvarlik, mas’uliyat (gumanizm, huquqiy madaniyat) bilan birlashtirish 
- masalan, “Vatan himoyasi - tinchlikni saqlash vositasi” mavzusida suhbatlar.

Xulosa qilib aytganda, milliy va umuminsoniy qadriyatlarga asoslangan harbiy tarbiya yoshlarni vatan-
parvar, mas’uliyatli, intizomli va ma’naviy yetuk shaxs sifatida shakllantirishda muhim ahamiyatga ega. Harbiy 
tarbiya jarayonida milliy an’analar, tarixiy meros va Vatanga sadoqat tuyg‘ularini insonparvarlik, bag‘rikeng
lik, adolat va o‘zaro hurmat kabi umuminsoniy qadriyatlar bilan uyg‘unlashtirish samarali natija beradi. Shu 
bois ta’lim jarayonida interfaol, amaliy va shaxsga yo‘naltirilgan metodlardan tizimli foydalanish yoshlarning 
harbiy-vatanparvarlik kompetensiyalarini rivojlantirishning muhim sharti hisoblanadi.

Foydalanilgan adabiyotlar ro‘yxati:
1.	 O‘zbekiston Respublikasi Konstitutsiyasi. – Toshkent: O‘zbekiston, 2023.
2.	 O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-son1 Qonuni.
3.	 O‘zbekiston Respublikasining 2002-yil 12-dekabrdagi “Umumiy harbiy majburiyat va harbiy xizmat to‘g‘risida”gi 436-

II-son2 Qonuni. – Toshkent.
4.	 O‘zbekiston Respublikasi Prezidentining 2018-yil 4-avgustdagi “O‘zbekiston Respublikasi Qurolli Kuchlari harbiy xiz-

matchilarining ma’naviy-axloqiy tayyorgarligi va jangovar ruhini oshirish tizimini takomillashtirish to‘g‘risida”gi PQ-3898-
son3 qarori.

5.	 O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekiston-
ning taraqqiyot strategiyasi to‘g‘risida”gi PF-60-son4 Farmoni.

6.	 O‘zbekiston Respublikasi Prezidentining 2025-yil 14-fevraldagi PF-23-son Farmoni.
7.	 Mirziyoyev Sh. M. Milliy tiklanishdan – milliy yuksalish sari. – Toshkent: O‘zbekiston, 2020.
8.	 Mirziyoyev Sh. M. Yangi O‘zbekiston strategiyasi. – Toshkent: O‘zbekiston, 2021.
9.	 Ishmuhamedov R., Abduqodirov A., Pardaev A. Ta’limda innovatsion texnologiyalar. – Toshkent: Iste’dod, 2008.
10.	 O‘zbekiston Respublikasi Qurolli Kuchlarida harbiy-vatanparvarlik tarbiyasini tashkil etish bo‘yicha uslubiy materiallar. 

– Toshkent, 2023.

1	 https://lex.uz/docs/-5013007
2	 https://lex.uz/uz/docs/-78717
3	 https://lex.uz/acts/-3854496
4	 https://lex.uz/ru/docs/-5841063

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

